
TƏDQİQATIN ÜMUMİ SƏCİYYƏSİ 
 

Mövzunun aktuallığı. Azərbaycanda daşoyma sənəti əsasən memar-
lıq tikililərinin monumental-dekorativ tərtibatında, məzarüstü abidələtin və 
heykəl fiqurların bəzədilməsində geniş yayılmışdır. Yerli ustaların daşların 
üzərində həkk etdikləri naxış təsvirlərində ətrafdakı dünyanın, yaşadıqları 
dövrün dekorativ və təsviri görünüşü əksini tapırdı.  

Məzarüstü abidələrin, başdaşı və sənduqələrin zəngin bədii tərtibatı 
Azərbaycanda vaxtilə çox mahir naqqaş, xəttat, həkkakların olduğunu sübut 
edir. Müxtəlif dövrlərdə Azərbaycanın ayrı-ayrı bölgələrində yaşamış ustala-
rın özünəməxsus üslubu orijinallığı ilə seçilirdi. XVII-XX əsrin əvvəllərində 
ən yaxşı xəttat, həkkak, naqqaş və digər bədii daşyonma sənəti ustaları məza-
rüstü abidələrlə yüksək sənətkarlıq nümunələrini təqdim etmişlər. Bu abidə-
lərin öyrənilməsi nəticəsində onların tarixini açıqlayan yazı nümunələrini, 
forma biçimini, təsvir vasitələrini, ornamental həllini müəyyənləşdirmək olar. 
Doğrudur, məzarüstü abidələrin bədii tərtibat xüsusiyyətləri haqqında çox-
saylı yazılar, alim tədqiqatları mövcuddur. Lakin bunlar müxtəlif dövrlər üz-
rə fərqli region və ya konkret olaraq hər hansı bir məzarlığa aid nümunələrinə 
həsr olunmuş araşdırmalardır. Bu günə kimi məzarüstü abidələrin XVII-XX 
əsrin əvvəllərinə aid edilən nümunələri əhatəli şəkildə sənətşünas tədqiqatına 
cəlb edilməmişdir.  

Azərbaycan bölgələrində mövcud kənd qəbiristanlıqlarında daşyonma 
sənətinin olduqca zövqlü sənət nümunələrinin səciyyəvi və fərdi xüsusiyyət-
lərin tədqiqi bu sənətin inkişaf mərhələlərinin, eləcə də milli ornamental həll 
problemlərinin həlli, süjetli və digər təsvir motivlərinin üzə çıxarılması baxı-
mından aktuallıq təşkil edir. Bu sahənin tədqiqi Azərbaycan incəsənətində 
önəmli rol oynayan daşyonma sənətinin bədii prinsiplərinin təhlili, kompozi-
siya quruluşu, ornamental həllində yer almış milli özünəməxsusluğunun öy-
rənilməsi baxımından aktuallıq kəsb edir.  

Bu nöqteyi-nəzərdən müasir sənətşünaslığın qarşısında Azərbaycan 
məzarüstü abidələrin tədqiqi və təhlili, bu sahədə çalışan sənətkarların yara-
dıcılığındakı oxşar və fərdi xüsusiyyətlərin araşdırılması ilə əlaqədar əldə 
olunmuş material həm tarixi, həm də yaradıcılıq müxtəlifliyinin konkret bə-
dii-stilistik aspektdə nəzərdən keçirmək kimi aktual məsələlər durur. 

Azərbaycan daşyoma sənətinin çox-çox uzaqlara gedib çıxan tarixini 
diqqət yetirildikdə onun dövrlər və bölgələr üzrə tərtib xüsusiyyətlərinin sa-
dədən mürəkkəbə doğru inkişaf etdiyini görürük. Bunun naqqaş və xəttatların 
yüksək estetik durumu, zərif zövqü ilə bağlı olması birmənalıdır.  

Beləliklə, Azərbaycanda qəbirüstü abidələri bəzəyən təsvir motivləri 
xalqımızın maddi-mənəvi mədəniyyətinin xəzinəsinə daxil olan tarixi dəyər-

lərdəndir. Orta əsrlərdə təzahür tapmağa başlamış, insanın ölümü ilə, eyni za-
manda dini təfəkkürlə bağlı olan qəbirüstü abidələr – başdaşı, sinədaşı, səndu-
qə, memarlıq tikilisi olan türbələr mərhumun xatirəsini əbədiləşdirmək, ona 
məhəbbətin timsalı olaraq formalaşmışdır ki, bu da həmin abidələrin bədii tər-
tibatına xüsusi diqqət yetirmək zəruri etmişdir. Bununla da, qəbirüstü abidələ-
rin bədii tərtibatı sahəsindəki işin özünəməxsus tarixi inkişaf ənənələri meyda-
na çıxır. Bu, xüsusilə, ictimai-tarixi dövrün bədii-estetik ənənələri, sənətkarlıq 
məsələləri, dini ideologiya ilə sıx bağlı olmuşdur. Ona görə də Azərbaycan 
qəbirüstü abidələrinin bədii tərtibatının inkişaf təmayülü ibtidaidən başlayaraq 
aliyə doğru dinamik bir proses keçmişdir. Bu proses qəbirüstü abidələr üzərin-
dəki kompozisiya həlli, simmetriya prinsipləri kimi ən mühüm bədii tərtibat 
cəhətlərində təsviri motivlərin icra texnikasında və s. təzahür tapır. 

Qəbirüstü abidələrin bədii tərtibatına diqqətin güclənməsi bir tərəfdən 
mərhumun xatirəsi ilə bağlı idisə, digər tərəfdən, hələ qədimdən əcdadlarımı-
zın daşa olan müqəddəs inamı məsələsi ilə əlaqədar idi. Məhz bu inamın nəti-
cəsi kimi daşı bəzəmək, ona nəqşlər vurmaq kimi daşişləmə sənətinin xüsusi 
bir sahəsi – daş oyma, həkkaklıq, naqqaş və xəttatlıq sənət istiqamətləri mey-
dana gəlir ki, bunun da ən maraq doğuran nümunəsi qəbirüstü abidələr hesab 
edilir. 

Beləliklə, XVII-XX əsrin əvvəlləri Azərbaycan məzarüstü abidələrinin 
milli yaradıcılıq prinsipinə arxalanan səciyyəsinin ətraflı işıqlandırılması 
müasir Azərbaycan incəsənətinin öyrənilməsi kontekstində aktuallıq kəsb 
edir. Bu sahədə müsbət təcrübənin elmi dərki təsviri sənətin inkişafına təkan 
verə bilər.  

Mövzunun işlənmə dərəcəsi. Daşoyma sənətinin parlaq nümunəsi 
olan məzarüstü abidələrin bədii tərtibatı hələ ötən əsrlərdən əcnəbi səyyahla-
rın və şərqşünaslarının diqqətini cəlb etmişdir. XVII əsrdə Azərbaycanda sə-
fərdə olan Övliyə Çələbi, Korneli de Brüin, Yan Srteys, Adam Oleari və b. 
Bakı-Şamaxı ticari-karvan yolunda yerləşən məzarların zəngin ornamental 
tərtibatını qeyd etmişdilər. 

XVII-XX əsrin əvvəllərində yaradılmış məzarüstü abidələrin əsaslı 
araşdırılması hələ ötən əsrin ortalarından başlamışdır. Memorial abidələrini 
bəzəyən relyeflərin tədqiqi Azərbaycan sənətşünas-alimi, tarixçi-epiqrafçı, 
MEA-nın müxbir üzvü Məşədixanım Nemətova tərəfindən hələ 1950-ci illər-
dən başlamışdır. M.Nemətova sənətşünaslıq tarixində məlum olmayan bədii 
daşyonma sənəti məktəblərini, onun əsasını qoymuş ustaları, onların davam-
çılarının, fəaliyyətlərinin xronoloji çərçivəsini və əsərlərinin yayıldığı sahələ-
ri müəyyənləşdirmişdir. O, XII-XX əsrlərin əvvəllərinə kimi memarlıq və sə-
nətşünaslıq tarixində məlum olan inşaatçı usta, memar, xəttat, həkkakların si-
yahısına Bakı-Abşeron üzrə 105, Şəki-Zaqatala bölgəsi üzrə məlum olan 8 

nəfərin siyahısına 137 nəfərin adını əlavə etmişdir. Alimin məzarüstü abidə-
lərə həsr olunmuş silsilə tədqiqatlarında məzar daşlarının üzərindəki epiqra-
fik yazıların mənası və mahiyyəti araşdırılmış1, orada təsvir olunmuş müxtə-
lif səpkili təsvirlərin mənşəyi və semantikası açıqlanmışdır2.  

Azərbaycan Milli Elmlər Akademiyasının həqiqi üzvü, tarix üzrə elm-
lər doktoru Ziya Bünyadov Urud kəndində olarkən bu abidələri tədqiq etməyi 
tövsiyə etmişdir. Alimlərarası birgə epiqrafik ekspedisiya zamanı Azərbay-
can SSRİ arxeoloqları tərəfindən Urud kəndindəki abidələr araşdırılıb, şəkil-
ləri çəkilib və qeydiyyatı aparılmışdır. Onların xronoloji çərçivəsi 883-1019 
e.ə. – 1478-1610/11 b.e. illərini əhatə edir. Urud başdaşı abidələrinin epiqra-
fikası və relyef təsvirlər Alban dövlətinə aid olan Sünik ərazisində məskunla-
şan Alban qəbilələrin türkləşdirməsi prosesini nümayiş etdirir. Akademik Zi-
ya Bünyadov eləcə də, Urud qəbiristanlığındakı qəbir daşlarının dini-milli 
mənsubiyyəti və tarixi əhəmiyyəti barədə dəyərli fikir söyləmişdir3. Həmçi-
nin Urud abidələri M.Nemətin “Azərbaycanın memorial abidələri” kitabında4 
öz önəmli yerini tutmuşdur. 

Bəzi məzar daşı abidələri V.A.Kraçkovskayanın, A.A.Ələsgərzadə, 
S.V. Aşurbəylinin əsərlərində əksini tapmışdır5. Daş üzərində oyma sənət 
abidələri Nərgiz Əsgərovanın6 elmi tədqiqatlarında öz əksini tapmışdır. Xü-
susi olaraq akademik Rasim Əfəndinin7 bu sahədəki elmi əsərlərini qeyd et-

                                                             
1 Нейматова М.С. Эпиграфические памятники и их значение в изучении социально-
экономической истории Азербайджана XIV-XIX вв. Докт. дисс., гл. V. НАИИ АН 
Азерб. ССР. Баку, 1968, c.34. 
2 Yenə orada, c.35. 
3 http://regionplus.az/ru/articles/view/4963 
4 Нейматова М.C. Мемориальные памятники Азербайджана (XII-XIX) – Баку: Элм, 
1981. 
5 Крачковская В.А. Изразцы мавзолея Пир Хусейна. Тбилиси, 1946; Алескер-заде А.А. 
Надписи гробницы Халифа Али и Мухаммеда Мумина // «Ученые записки Института 
востоковедения АН Азерб. ССР», т.I, Баку, 1959; Ашурбейли С.Б. Скульптура 
Азербайджана древнего периода и периода средневековья // «Труды музея истории 
Азербайджана», т.I, Баку,1956. 
6 Аскерова Н. Орнамент на могильных камнях Нухи XIX в. // «Изв. АН Азерб. ССР, 
серия обществ. наук», 1958, №2; Аскерова Н. Архитектурный орнамент 
Азербайджана. Баку, 1961. 
7 Rasim Əfəndi. Plastik sənətimizin qaynaqlarına doğru // “Qobustan” incəsənət toplusu.1974, 
№2; Rasim Əfəndi. Daşlar danışır. Bakı. 1980; Rasim Əfəndi. Azərbaycan heykəltəraşlığının 
qaynaqlarına doğru // “Qobustan” incəsənət toplusu. 1983, №2, s. 21-24; Расим Эфенди. К 
истокам нашего пластического искусства // «Гобустан». Альманах искусства, 1974, №2; 
Расим Эфенди. Резные камни // «Декоративное искусство СССР», М., 1967; Расим 
Эфенди. Каменная пластика. Баку: Язычы, 1983, 46 с.; Расим Эфенди. Каменная пластика 
Азербайджана. Баку: Ишыг, 1986, 116 с. илл.; Расим Эфенди. Каменная пластика 

mək lazımdır. Alim bir sıra memorial abidələrinin, xüsusilə at və qoyun daş 
fiqurlarının tarixini göstərir, onların bədii tərtibatını təhlilə çəkir. 

2010-cu ilin mart ayında Ağsunun orta əsr dövrünə aid aparılan arxeo-
loji qazıntılarla əlaqədar qrupun rəhbəri arxeoloq Qafar Cəbiyev və Milli 
Azərbaycan Tarix Muzeyinin əməkdaşı, arxeoloq Fariz Xəlillinin araşdırma-
larından ibarət şəhərin ətrafında olan dörd qəbiristanlıqdakı məzar daşları 
tədqiq edilmişdir8. Burada ilk və son orta əsrlərə aid 170-dən çox məzar daşı 
araşdırmaya cəlb edilmişdir. Bu mənada məzar daşları üzərində həkk edilmiş 
kitabələrinin estampları çıxarılaraq, ölçüləri müəyyənləşdirilmiş, təsvirləri və 
kitabələri yazılaraq kataloq-kitab formasında nəşrə hazırlanmışlar.  

Tədqiqatın mövzusu ilə bağlı son tədqiqatlar arasında Ş.Nəcəfov, 
A.Ağalarzadə və V.Əsədovun 2017-ci ildə çap olunmuş “Qazıqulu abidələri” 
adlı monoqrafiyanı qeyd etmək lazımdır9. Burada müəlliflər Tovuz rayonu-
nun Qazıqulu kəndində 2007-2008-ci illərdə  aparılan  arxeoloji-etnoqrafik 
tədqiqatların nəticəsində aşkar olunmuş son tunc-ilk dəmir dövrünə aid olan 
arxeoloji və epiqrafik abidələri tədqiq etmişlər. 

Bütün bunlarla yanaşı qeyd etmək lazımdır ki, hazırkı mövzu heç za-
man ayrıca tədqiqat obyekti olmayıb. Məzarüstü abidələrinə həsr olunmuş 
çoxsaylı mətbuat nümunələrində bu sənət nümunələri daha çox tarixi və et-
noqrafik baxımından tədqiq edilmiş, onların bədii tərtibat xüsusiyyətləri təh-
lilə cəlb olunmamışdır. Hazırkı tədqiqat işi bu sahədə aparılmış ilk irihəcmli 
araşdırmadır ki, bu da onun aktuallığını bir daha təsdiqləyir.  

Tədqiqatın obyekti və predmeti. Tədqiqatın predmetini XVII-XX 
əsrin əvvəllərində Azərbaycan məzarüstü abidələrinin bədii tərtibat xüsusiy-
yətlərinin öyrənilməsi təşkil edir.  

Tədqiqatın obyekti kimi XVII-XIX və XX əsrin əvvəllərinə təsadüf 
edən və Azərbaycanın müxtəlif bölgələrində, o cümlədən Bakı, Abşeron, Qo-
bustan, Naxçıvan, Qarabağ, Şirvan, Şamaxı, Şəki, Qəbələ, İsmayıllı, Bərdə, 
Quba, Qusar, Lənkəran, Gədəbəy, Mingəçevir, Lerik, eləcə də Cənubi Azər-
baycan ərazisində olan məzarüstü abidələr təşkil edir. Tədqiqata Milli Elmlər 
Akademiyasının Arxeologiya və Etnoqrafiya İnstitutu tərəfindən aparılan ar-
xeoloji qazıntılar zamanı aşkar olunmuş qəbir daşları da cəlb olunmuşdur.  

Eyni zamanda tədqiqatın obyekti qismində məzarüstü abidələrin bədii 
tərtibat xüsusiyyətlərinin araşdırılmasına yönəlmiş yazılı mənbələr də cəlb 
olunmuşdur. 

Tədqiqatın məqsədi və vəzifələri. Tədqiqatın məqsədi XVII-XX əs-

                                                                                                                                             
Западного Азербайджана //«İRS наследие», 2007, с30-31.  
8 Cəbiyev Q., Xəlilli F. Ağsu şəhəri orta əsrlərdə. Bakı. 2010. 175 s.  
9 Nəcəfov Ş., Ağalarzadə A., Əsədov V. Qazıqulu abidələri. Bakı, 2017. 232 s. 

rin əvvəllərində Azərbaycan məzarüstü abidələrin bədii tərtibat xüsusiyyətlə-
rini, ornamental təsviri motivlərin zənginliyini üzə çıxarmaq, onların təşəkkül 
və bədii təkamül prinsiplərinin inkişaf xüsusiyyətlərini müəyyənləşdirmək-
dən ibarətdir.  

Bu məqsəddən çıxış edərək tədqiqatın qarşısında aşağıdakı vəzifələr 
qoyulmuşdur: 

- qədim dövr və erkən orta əsrlərdə qəbirüstü abidələ-
rin bədii xüsusiyyətlərinin araşdırılmaq;  

- inkişaf etmiş orta əsrlərdə türbələrdə yerləşən mə-
zarların bədii tərtibatı ənənələrinin müəyyənləşdirmək; 

- son orta əsrlərdə məzarüstü abidələrin bədii tərtibat 
xüsusiyyətlərinin araşdırılmasında baş-daşları, sənduqələrin bə-
dii tərtibat xüsusiyyətlərinin, eləcə də, qoç və at formalı qəbirüs-
tü abidələrin bədii xüsusiyyətlərinin, süjetli təsvirlərin bədii tərti-
bat prinsiplərinin müəyyənləşdirmək;  

- XVIII-XX əsrin əvvəllərində qəbirüstü abidələrin 
bədii xüsusiyyətlərinin bədii prinsiplərinin üzə çıxartmaq. 

Tədqiqatın metodoloji əsası. Elmi-tədqiqat işində daşyonma sənəti-
nin bir qolu olan, eləcə də memarlıq abidələri kimi tanınan məzarüstü abidə-
lərin bədii tərtibat problemlərinin təhlilində milli və ümumbəşəri bədii dəyər-
lərdən, sənətşünaslığın elmi-nəzəri qənaətlərindən, eləcə də elmi təhlil baxı-
mından yanaşma metodundan istifadə olunmuşdur.  

Problemin tədqiqində tarixi-müqayisəli və sənətşünaslıq təhlil metodu 
tətbiq olunmuşdur. Azərbaycan ərazisində olan məzarüstü abidə nümunələri-
nin təhlili ilkin tədqiqat materiallarına istinadən tarixi-xronoloji ardıcıllığa 
əsasən aparılmışdır. Eyni zamanda hər bir texnoloji üsula görə də sənət nü-
munələrinin bədii xüsusiyyətlərin təhlili sistemli şəkildə öz əksini tapıb.  

Problemin həllində müasir kompleks yanaşma prinsipindən, araşdırma-
lar üçün lazımlı olan bədii materialın tədqiqi tarix, arxeologiya, etnoqrafiya 
elmləri ilə əlaqəli öyrənilməsindən istifadə olunmuşdur. Bu, memorial və mə-
zarüstü abidələrə hərtərəfli yanaşmağa, abidələrin genezisinin məzmun və for-
ma bütövlüyünün, eləcə də onların dövrlərə görə yenidən dərkinin müəyyən-
ləşməsinə və ya üzə çıxarılmasına, daşyonma sənətinin bədii təsvir xüsusiy-
yətlərinin xarakterik cizgilərini və spesifikliyini müəyyən etməyə imkan ver-
mişdir. 

Dissertasiyanın üzərində tədqiqat zamanı müasir kulturoloji fikrin və 
sənətşünaslığın nəzəri müddəalarından istifadə edilmişdir. Metodoloji baza 
kimi Azərbaycan tədqiqatçı-alimlərinin bu mövzuya həsr olunmuş fikirləri, 
dəyərləndirmələri və nailiyyətləri çıxış etmişdir.  

Tədqiqatın elmi yeniliyi. Tədqiqat işinin elmi yeniliyi məhz proble-

min qoyuluşu ilə müəyyən olunmuş və aşağıdakı müddəalarda öz əksini tap-
mışdır: 

1. ilk dəfə olaraq orta əsr Azərbaycan məzarüs-
tü abidələrin bədii tərtibat xüsusiyyətlərinin inkişaf prinsip-
ləri kompleks şəkildə əhatəli tədqiqatın obyekti olmuşdur; 

2. Respublika ərazisində son illərdə sovetlər 
birliyi zamanı arxeoloji qazıntılar nəticəsində aşkar olunmuş 
məzarüstü abidələr ilk dəfə olaraq sənətşünaslıq baxımından 
təhlil olunmuşdur; 

3. tədqiqata Azərbaycan məzarüstü abidələri-
nin inkişafında əhəmiyyət kəsb edən və onun ideya tutumu-
na təsir göstərən əsas bədii təsvir motivləri aşkara çıxaran 
geniş material cəlb olunmuşdur; 

4. mövcud faktiki materialın ümumiləşdirilmə-
si nəticəsində erkən orta əsrlərdən başlamış XX əsrin əvvəl-
lərinə qədər Azərbaycan məzarüstü abidələrin bədii xüsusiy-
yətlərinin inkişafı tarixinin tədqiqi nəticəsində müxtəlif dövr 
insanlarının dünyagörüşləri ilə əlaqədar bədii ideyaların tə-
kamülünü üzə çıxarmağa, bu sənətin əsas qayəsini və üslub 
xüsusiyyətlərini qabartmağa, ənənələrin varisliyini və dövr-
lər arası əlaqəni təyin etməyə imkan vermişdir;  

5. məzarüstü abidələrin bədii tərtibatında işti-
rak edən dekorun məna-məzmun yükünü aşkara çıxarmaq 
üçün mifoloji material və qədim inanclar üzərində aparılan 
araşdırılma nəticəsində Azərbaycan xalqının dünyagörüşü-
nün üzə çıxarılmasına cəhd göstərilmişdir; 

6. məzarüstü abidələrin funksional və bədii-es-
tetik təhlili daşyonma sənətinin sənətkarlığın bir sahəsi kimi 
spesifik xüsusiyyətlərini müəyyən edilməsinə imkan vermiş, 
bununla da onların Azərbaycan mədəniyyətində və incəsənə-
tində yeri müəyyənləşdirilmişdir;  

7. kompleks şəklində aparılmış sənətşünas təh-
lili məzarüstü abidələrin bədii xüsusiyyətlərinin formalaşma-
sının hərtərəfli üzə çıxarılmasına, onun ayrı-ayrı bölgələr üz-
rə həyata keçirilməsinə imkan verir. Onların forma-biçim və 
məna-məzmun bütövlüyünü üzə çıxarmaq, insanların fikir 
və hissləri, onların dini inanc, dünya və ölüm haqqında tə-
səvvürlərinin aşkarlanması, Azərbaycanın daşyonma üzrə 
sənətkarlıq işlərində yerli bədii xüsusiyyətlərin cizgilərinin 
müəyyənləşdirilməsinə kömək edir.  

Tədqiqatın hüdudları. Tədqiqatın xronoloji sərhədləri əsasən son or-
ta əsrlərdən başlayaraq XVII-XX əsrin əvvəllərinə kimi kifayət qədər uzun 
tarixi dövrü əhatə edir.  

Dissertasiyanın coğrafi sərhədləri əsas etibarilə orta əsr və müasir 
Azərbaycan ərazisini əhatə edir. Bura Bakı, Abşeron, Qobustan, Naxçıvan, 
Qarabağ, Şirvan, Şamaxı, Şəki, Qəbələ, İsmayıllı, Bərdə, Quba, Qusar, Lən-
kəran, Ərdəbil, Gədəbəy, Mingəçevir, Lerikdə, eləcə də Cənubi Azərbaycan 
ərazisi daxildir.  

Tədqiqatın nəzəri-praktiki əhəmiyyəti. Azərbaycanın məzarüstü 
abidələri üzərindəki kitabələr, eləcə də milli ornamental xüsusiyyətlər, adət-
ənənələrinə, ov və döyüş səhnələrinə, məişət həyatına həsr edilmiş süjetli təs-
virlər Azərbaycan xalqının köklü xalq olmasını təsdiqləyir.  

Tədqiqat işi Azərbaycanda daşyonma sənəti vasitəsilə mədəniyyət tari-
ximizin nəzəri tutumunun zənginləşməsi təkamülünü, məzarüstü abidə nü-
munələrinin orta və XVII-XX əsrin əvvəllərinə xas texnoloji, bədii inkişaf 
xüsusiyyətlərini daha əhatəli izləməyə imkan verir.  

Tədqiqata cəlb edilmiş bir çox məzarüstü abidə, qəbir daşları nümunə-
ləri eyni zamanda Azərbaycan incəsənəti tarixinə yeni faktlar bəxş etməsini 
də onun praktiki əhəmiyyəti hesab etmək olar. Tədqiqat işində yer almış fakt-
ların və gəlinən qənaətlərin ümumi tutumu onun bu sahə üzrə gələcək nəzəri 
və estetik tədqiqatlarda qaynaq kimi istifadəsini gərəkli edir.  

Tədqiqat işi rəssamlıq təmayüllü ali və orta təhsil ocaqlarında, sənətşü-
naslıq, təsviri və dekorativ-tətbiqi sənət, eləcə də heykəltəraşlıq ixtisasları üz-
rə təhsil alan tələbələrə “Azərbaycan incəsənəti tarixi”, “Dekorativ-tətbiqi sə-
nət tarixi”, “Ornament tarixi” fənlərinin tədrisi zamanı köməkçi dərs vəsaiti 
kimi istifadə oluna bilər. Dissertasiya həmçinin tarixçi, arxeoloq, etnoqrafla-
rın yararlana biləcək dəyərli vasitədir. 

Dissertasiyanın aprobasiyası. Dissertasiya Azərbaycan Dövlət Rəs-
samlıq Akademiyasının “İncəsənət tarixi” kafedrasında yerinə yetirilmiş və 
müzakirə edilmişdi. Araşdırmanın əsas məzmunu, elmi müddəa və nəticələri 
8 məqalədə öz əksini tapmış, mövzu üzərindəki axtarışları əks etdirən məru-
zələr müxtəlif səpkili elmi konfranslarda dinlənilmişdir. 

Dissertasiyanın quruluşu. Dissertasiya giriş, üç fəsil, yeddi yarım fə-
sil, nəticə və istifadə olunmuş ədəbiyyat siyahısından ibarətdir. Tədqiqatın 
məzmunu kompüter yığımının 126 səhifəsində öz əksini tapmış, illüstrasiya-
lar isə albom şəklində dissertasiyaya əlavə kimi təqdim olunmuşdu. 

 
DİSSERTASİYANIN QISA MƏZMUNU 

 
Dissertasiyanın “Giriş” hissəsində mövzunun müasir sənətşünaslıq elmi 

üçün aktuallığı, tədqiqatın obyekti, predmeti və problemləri, məqsəd və vəzifə-
ləri, tədqiq tarixi və işlənmə dərəcəsi, elmi yeniliyi və nəzəri-təcrübi əhəmiyyə-
ti, metodoloji əsasları, aprobasiyası və strukturu haqqında məlumat verilir. 

Dissertasiyanın “Azərbaycan məzarüstü abidələrində bədii tərtibat 
ənənələri” adlı I fəslin I yarımfəslində qədim dövr və erkən orta əsrlərdə qə-
birüstü abidələrin bədii xüsusiyyətləri araşdırılır. Qeyd olunur ki, eramızdan 
əvvəllərə qədər gedib çıxan maddi mədəniyyət nümunələrindən olan məzar-
lar arasında kurqanların yer alması həmin dövrdə yaşayan insanların dini 
inanclarını, axirət dünyası haqqındakı təsəvvürlərini ifadə edən tarixi mənbə-
lərdir. Bunlardan kurqanların böyük əhəmiyyəti vardır. Azərbaycanda ilkin 
orta əsrlərə aid kurqan nümunələri içərisində Abşeron yarımadasından tapıl-
mış e.ə. I minilliyə aid kurqan maraq doğurur. Həmin kurqandan aşkar olun-
muş daş heykəl – idol üzərində daş oyma üsulu ilə icra edilmiş tərzdə, əllərini 
sinəsinə dayanan insan təsvirini əks etdirir. İbtidai məzar formalarından tapı-
lan daş qalıqları onların üzərində müxtəlif təsvirlərin oyulduğunu, bu dövrdə 
yaşayan insanların məişətini, ictimai mənsubiyyətini, hansı təbəqəyə aid ol-
masını müəyyənləşdirir. Maddi-mədəniyyət nümunələri olan məzar daşlarına 
Abşeron kəndlərinin demək olar ki, əksəriyyətində rast gəlinir.  

Ağsu rayonunun Nərgizava adlı antik və ilk orta əsrlər dövrünə aid qə-
dim yaşayış məskənindən tapılmış maddi-mədəniyyət nümunələri arasında 
qəbir daşlarının özünəməxsus forması həm də orada bütlərə olan sitayişin 
göstəricisi kimi özünü büruzə verir. Aydın insan təsvirini xatırladan düz da-
yanmış daş heykəlin baş, göz, burun hissəsi aydın ifadə olunur. İnsan təsviri-
ni xatırladan daş heykəldə qollar dirsəkdən əyilərək sinə və qarın nahiyəsinin 
üzərinə qoyulmuşdur. Büt boz rəngli əhəng süxurundan yapılmışdır. Heykəl 
realistik canlı təsvir formasındadır.  

Azərbaycan ərazisində İslamın qəbulundan əvvəl xristian məbədlərinin 
bariz nümunələrinə qəbirüstü abidələrdə daha çox rast gəlmək mümkündür. 
Bunlardan Gəncəsar məbədindəki Alban məzarlığını misal göstərmək olar. 
Dördküncə iti kəsikli formalarda olan başdaşıların üzərində haşiyə rolunu oy-
nayan bəzək elementlərini incə şəkildə daşdan yonulmuş ifadəliliyi bu dövr-
də oyma sənətinin mükəmməl səviyyədə həyata keçirildiyini izah edir. Zərif 
nəbati elementlərinin başdaşının kənar haşiyəsi boyunca kiçik pəncərələrin 
içərisində dövrələnməsi şəbəkə tipli xüsusiyyətləri xatırladır. Bəzək element-
lərinin incə xırda keçidləri arasında sıxlıq yaradaraq abidənin dolğun olması-
na imkan yaradır. Mərkəzdə iri planda verilmiş xaç təsviri forma etibarı ilə 
özünün bucaqlarındakı ornamental quruluşu ilə bu zənginliyi daha da artırır. 
Aşağı hissədə xaçın haçalanmış uc hissəsi iki dairənin arasında verilməklə 
başdaşının bədii keyfiyyətini mükəmməlləşdirir.  

Məzarüstü abidələrin qədim və erkən orta əsrlər nümunələri arasında 

sıravi insanların məzarları üzərindəki damğalı təsvirlərlə xarakterizə olunur. 
Qobustan kənd məzarlığında aşkarlanmış məzarlar üzərindəki təsvirlərin ibti-
dai formaları onların o qədər də mürəkkəb olmayan bədii xüsusiyyətlərindən 
xəbər verir. Həmin məzarlığın yerləşdiyi ərazinin öz dini, axirət haqqındakı 
təsəvvürlərinin bu cür damğalarla xatırlatmaq adət-ənənəsinə sahib olduqları 
ilə əlaqəli olduğunu deməyə əsas verir. Başdaşılar üzərində oyulmuş sifət 
cizgilərinin iştirak etmədiyi dairəvi baş və xətlərlə verilmiş əl-ayaq formaları 
bütün qəbirlər üzərində demək olar ki, eyni tərzdə təkrarlanmışdır. Hər halda 
bunu da həmin ərazidəki qəbir daşlarının səciyyəvi xüsusiyyəti kimi qəbul et-
mək olar.  

Erkən orta əsrlər dini inanclarına görə hökmdarların, hakim sinfin qə-
birlərinin yanında bu tipli heykəllərin yapılması onları qorumaq anlamına gə-
lirdi. İnsan fiqurunun realistik təsvirinə həsr edilmiş heykəllərin belində kə-
mər üzərindən xəncər təsvirinə biz bir çox mənbələrdə rast gəlmişdik. Şama-
xının Çıraqlı kəndindən tapılmış bu tipli heykəlləri digərlərindən fərqləndirən 
cəhət onların heç bir bəzək elementindən, ornamental dekorativlikdən istifa-
də edilmədən realistik formalarla təqdim olunmasındadır. Kişi təsvirlərini xa-
tırladan bu heykəllərin uzunsov üz quruluşu qıyılmış göz ifadələri və əlləri ilə 
bellərindəki xəncərdən tutmaları ilə xarakterizə olunur. İri çiyinli döyüşçülə-
rin xatirə heykəlləri həm də həmin dövrün heykəltəraşlıq sayəsindəki nailiy-
yətlərindən xəbər verir.  

Erkən orta əsr məzar daşı nümunələri arasında Sofi Həmid qəbiristan-
lığına aid qəbirlərdən birinin bədii forması diqqəti çəkir. Daşdan yonulmuş 
başdaşının üzərində əli belində atlı təsviri verilmişdi ki, bu da mərhumun 
qəhrəman döyüşçü olduğunu göstərir. Təsvirin üzərində verilmiş Alban hərf-
lərinin stilizə olunmuş formaları həm də aradakı boşluğu da doldurur. Təsviri 
haşiyələyən çərçivə çiçək və yarpaq elementlərinin sistemli keçidi ilə həyata 
keçirilmişdir. VII-VIII əsrlərə aid Abşeronun Ləyiş kəndindən aşkarlanmış 
damğalı baş daşı özünün bədii keyfiyyətlərinə görə həmin ərazilərdə məskun-
laşmış insanların dini inanclarını xarakterizə edir.  

Azərbaycan qəbirüstü abidələrinin İslama qədərki dövrü ondan sonra 
formalaşmağa başlayan mərhələ ilə olduqca fərqli bədii xüsusiyyətlərə malik 
idi. Orta əsrlərdə sənətkarların icra texnikasına aid olan əsas xüsusiyyət təsvi-
ri motivlərin oyma cızmanın ən sadə üsulu ilə bəzəklərin yerinə yetirilməsi 
idi. Bu dövrdə bəzək ornamentləri olduqca sadə tərzdə həll olunurdu. Bunlar-
la yanaşı zoomorf motivlərə də rast gəlinirdi ki, bunların içərisində quş, hey-
van təsvirləri üstünlük təşkil edirdi. 

Azərbaycanda İslam dininin yayılmasından sonra məzarüstü abidələr 
üzərində təsvir motivlərinin həkk edilməsində böyük fərqlər meydana çıxma-
ğa başlayır. İslam dinin qəbulu məzar daşlarının yeni tərtibatda meydana çıx-

masında çox böyük rolu oldu. Prof. M.Nemətovanın qeyd etdiyi kimi, ölkə-
nin mədəni həyatında mühüm rol oynayan sənətkarlıq ocaqları – Şirvan-Ab-
şeron və Naxçıvan memarlıq məktəblərinin özünəməxsus ənənələri formala-
şır ki, bu, qəbirüstü abidələrin bədii tərtibatı, təsviri motivlərin həkk olunması 
işində özünü qabarıq şəkildə göstərir. Sənətkarların ustalığı ondan ibarət idi 
ki, onlar istər həndəsi, nəbati, istərsə də digər təsvirlərin üslublaşdırılması 
üsulundan istifadə edərək müxtəlif ornament motivlərinin yaradılmasına nail 
olurdular10.  

Aparılan araşdırma ölkəmizdə qəbirüstü abidələrin bədii tərtibatında 
həkkak, naqqaşların yüksək sənətkarlığı əsasında bir çox təsvir motivlər apa-
rıcı yer tutublar. Bu motivlərə həndəsi, nəbati, zoomorf təsvirlər, epiqrafik 
yazılar və bunlardan yaradılan süjetli səhnə təsvirləri aid edilir. Xüsusilə, orta 
əsrlərin bütün mərhələlərində bu motivlərin işlənməsinə diqqət yetirilir və 
onların icra texnikasında təkmilləşmə hiss olunur. Çox zaman xalça kompo-
zisiyasını xatırladan abidələrin dekorunda – çoxbucaqlı xonçaların, haşiyələ-
rin, frizlərin arasındakı boşluqların doldurulması üçün kalliqrafik yazılardan 
istifadə edilirdi.  

Beləliklə, qədim və erkən orta əsrlər dövrü çərçivəsində Azərbaycanın 
müxtəlif bölgələrində aşkarlanmış məzarlarüstü abidələr həmin ərazilərdə ya-
şayan insanların dini inancları, adət-ənənələri, eləcə iqlim şəraiti, insanların 
ictimai mənsubiyyəti ilə bağlı idi. Fərqli bədii formalarla həyata keçirilən 
məzarüstü abidələr büt, balbal, kurqan heykəllər, küp, saxsı təknə qəbir, daş 
qutu qəbir, xaçdaş, başdaşı və sənduqə şəklində yaradılırdı.  

Dissertasiyanın I fəslinin II yarımfəslində inkişaf etmiş orta əsrlərdə 
türbələrdəki məzarların bədii tərtibatı araşdırılır. Göstərilir ki, orta əsrlərdə 
Azərbaycan ərazisində memarlığın geniş inkişafı dini-memorial tikililərin də 
inşasına təkan vermişdir. Memarlıq abidə kimi tanınan türbə, məzarlarının 
başdaşı və sənduqələrin bəzədilməsi Azərbaycanda vaxtilə çox mahir naqqaş, 
xəttat, həkkakların olduğunu sübut edir.  

İnkişaf etmiş orta əsrlər memarlıq abidələri arasında Naxçıvanda yer-
ləşən Möminə Xatun türbəsi xüsusi yerə malikdir. Türbədə sadəcə qırmızı 
rəngli kərpicdən istifadə edilməmiş, eyni zamanda bütün üz hissəni örtən or-
namentlərin düyün nöqtələrinə və yuxarı qurşaqdakı yazılara firuzəyi kaşılar 
əlavə etmişdir. Ümumilikdə abidənin kompozisiya quruluşunda nisbətlərin 
düzgün verilməsi sayəsində onun bölgüləri ilə bəzəyi arasında harmonik əla-
qə yaradılmışdır. Türbənin interyerində yeganə bəzək ünsürü günbəzin iç tə-
rəfində yerləşdirilmiş dörd böyük qönçənin olmasıdır. Yuvarlaq olan qönçə-
                                                             
10 Нейматова М.C. Мемориальные памятники Азербайджана (XII-XIX) – Баку: Элм, 
1981, c.5. 

lərin daxilində nəbati elementlər yerləşdirilmişdir. Bundan əlavə burada Al-
lah, Ömər, Osman, Əli (ə) sözlərinin yazılmış olduğunu ehtimal edilir. Tim-
panlarında, tərəflərindəki ornament arası boşluqda döymə üsulu ilə bir neçə 
kufi xətlə “Allah” sözünün bir neçə dəfə təkrarlanaraq yazılması üsuldan Hə-
mədandakı Ələvilər türbəsində (XII əsrin I yarısı), Marağada Gümbəde-kə-
bud (1196-1197) abidəsində də istifadə edilmişdir. 

XIII əsrin məzar memarlıq abidələri sırasında Əhməd ibn Əyyub tərə-
findən yaradılmış Bərdə türbəsi öz quruluşu, bədii keyfiyyətləri ilə diqqəti 
çəkir. Türbənin kürsülükdən yuxarı hissəsini kəmərvarı kufi kitabə əhatə 
edir. Friz kitabəsi isə nəsx xətti ilə yazılmışdır. Türbənin yuxarı silindrik his-
səsindəki kitabələrin arasında tünd göy rəngli kaşı üzərində parlaq qırmızı 
rəngdə rəngli tirsiz kərpiclərlə düzülüşündən alınan “Allah” kəlməsi 200 dəfə 
təkrarlanaraq türbəni əhatə edir. Türbənin üzlük kərpicləri üfüqi vəziyyətdə 
hörülmüşdür. Bu isə çox təkrar olunan sözlərdəki hərflərin düzünə və tərsinə 
çevrilmiş vəziyyətdə düzülüşünə və hədsiz təkrar olunmasına imkan yarat-
mışdır. 

XIII əsrə aid Qarabağlar türbəsinin kompozisiya quruluşu və bədii həl-
li olduqca maraqlıdır. Türbə 12 yarımsilindrlərdən təşkil olunmuş gövdəyə 
malikdir. Onun örpək varı örtüyünə füruzə rəngli kaşı çəkilmiş naxışlı və sa-
ya kərpiclərin hörgüyə düzülüşündən alınan dördbucaqların içərisində yerləş-
dirilmiş kitabələrin içərisinə ərəb əlifbası ilə “La ilahə illa-Allah, Məhəmməd 
rəsul Allah, Əliyyən vəliyullah” kəlmələri həkk olunmuşdur. Türbənin üzlü-
yü qırmızı kərpiclərin üfüqi, yaşımtıl-mavi kaşılı kərpiclərin isə şaquli hörül-
məsi ilə hazırlanmışdır. Bu səbəbdən onun üzərindəki yazı dörd müxtəlif və-
ziyyətdə yarım düzbucaq altında üfüqə doğru yönəlmişdir. Türbənin qara, 
süd rəngli kaşılarla işlənmiş baş tağlarında kufi və nəsx xətli kitabələr yerləş-
dirilmişdir. Giriş hissənin kənar haşiyələrində incə yarpaq elementlərinin tək-
rarlanan düzülüşü onun zərif dekor xüsusiyyətini daha da zənginləşdirmiş 
olur. 

XV əsrə aid edilən Məlik Əjdər türbəsi Laçının Cicimli kəndində yer-
ləşir. Ağ daşdan tikilmiş türbənin silindrik forması çox da hündür olmayan 
quruluşu ilə sadə xarici görkəmə məxsusdur. Burada yerləşən kompleksə aid 
digər türbənin forması isə iki hissədən ibarətdir. Birinci aşağı hissə dördkünc 
şəkildə, ikinci yuxarı hissə isə silindrik formada onun üzərində yerləşdiril-
mişdir. Türbənin tağları üzərində də deformasiya uğramış formalar onun nə-
bati və ya həndəsi naxışlarla bəzədildiyini sübut edir. Öndə olan türbənin 
səkkizguşəli olması bu ərazidəki orta əsrlər xatirə-memarlıq abidəsinin parlaq 
nümunəsidir. Onun üzərində piramida şəkilli günbəzin yerləşdirilməsi komp-
leksə daxil olan ikinci türbə ilə əlaqəli kompozisiya yaradaraq bir-birini ta-
mamlamışdır.  

Məlik Əjdər türbəsinin daxili hissəsindəki oymalar yarpaq elementləri-
ni ifadə edir. Qapı hissədəki çatma tağın içəri hissəsindəki təsvir isə həndəsi 
ornamental xarakter daşıyır. Qapının çərçivələri üzərində dairəvi naxışların 
bir-birini tamamlayaraq davam etməsi elementlər arasındakı əlaqəli görünüşü 
daha da baxımlı etmişdir.  

Sofi Həmid piri onu əhatə edən rəngli məzar daşlı qəbiristanlığı ilə 
məşhurdur. Əhəng daşından yonulmuş və əsasən pastel tonlarda, ilk olaraq 
göy, yaşıl, çəhrayı və sarı rəngə boyanmış rəsmlər müəyyən dərəcədə primi-
tiv olmaları ilə fərqlənir11. Sofi Həmid qəbiristanlığı öz məzar daşları ilə uni-
kaldır, məzar lövhələri üzərində, müsəlman dəfn adətlərinə xas olmayan, daş-
dan yonulmuş və əlvan rənglərlə rənglənmiş meyvə səbətləri ilə bəzədilib. 
Bütün bunlar vəfat etmiş insanların ruhlarını şad etmək üçün edilirdi, daha 
sonra onları imkansız insanlar götürürlər. Ehtimal etmək olar ki, yuxarıda 
qeyd etdiyimiz kimi, məzarların üstündə meyvəli səbətlərin təsviri həmin 
inancların sədasıdır.  

Məzarların üzərində oyulmuş ornamental kompozisiyalar, təqdim edil-
miş həndəsi və nəbati motivlər, müxtəlif tətbiqi sənətlərinin sahələrindən gö-
türülmüşdür. Buna misal olaraq xalça sənətindən götürülmüş haşiyə, medal-
yon, kənar, buta, çoxbucaqlı ulduzlar və b. bu cür naxışlar çıxış edə bilər12. 
Bu kompleksin məzar üstü daşlarının relyefləri üzərində dəfn edilən insanla-
rın peşəsinə aidiyyəti olan əşyalar da təsvir olunurdu. Dini kitabın, Quranın, 
möhürün və rəhilin təsvirləri bu mənada çox xarakterikdir. Bu cür təsvirlər 
din xadimlərinin – axund, şeyx və b. məzar daşlarının üzərində həkk edilirdi.  

 İ.M.Cəfərzadə və S.K.Cəfərzadənin fikirlərinə əsasən, bu tipli relyef-
lər yaşlı adamların məzar lövhələri üzərində həkk edilirdi13. Azərbaycan əra-
zisində aşkarlanan bu cür yazılar məzar abidələrinin bir çoxunun üzərində 
rast gəlmək olar. M.S.Neymətova tərəfindən aparılan bu relyeflərin araşdır-
maları epitafiyalarda adətən mərhumun ölüm tarixi, və bəzən doğum tarixi-
nin qeyd edildiyindən xəbər verilir. Epitafiyalarda qeyd olunan “şeyx” və 
“pir” sözləri “yaşlı” demək deyil, lakin məşhur şair, dini cəmiyyətlərinin baş-
çıları və ilahiyyatçıların daşıdığı ləqəb kimi hesab edilirdi14. 

Zinət əşyalarının təsviri də geniş yayılmışdı. Gül suyu və yuyunmaq 
üçün qablar, sırğa, üzük və zərgər peşəsinə aidiyyəti olan əşyaların təsvirinə 
                                                             
11 Nemətova M.Х. Sofi Həmid kompleksi abidələrinin kitabələri XV-XIX əsrlər // 
“Qobustan” incəsənət toplusu. 1975, №2, c.44. 
12 Əfəndi R. Azərbaycan dekorativ-tətbiqi sənəti. Bakı: İşıq, 1999, s.45. 
13 Джафарзаде И.М., Джафарзаде С.К. Азербайджанские намогильные камни // «Сов. 
этнография», 1956, № 3, с. 104. 
14 Nemətova M.С. Azərbaycanın cənub rayonları ərazisindəki epiqrafik abidələr haqqında // 
Azərbaycan SSR EA Xəbərləri, ictimai elmlər seriyası.1962. №2, s.23. 



15 

rast gəlmək mümkün idi. Bu cür relyeflərlə bəzədilmiş məzar lövhələri, mər-
humun zərgər olmasından xəbər verirdi.  

Məzar lövhələri mərhumun müxtəlif məşğuliyyətinin lal şahidləridir. 
Onların üzərində həkk olunmuş müxtəlif səhnələr kişilərin ən sevimli məşğu-
liyyəti ov səhnələrini təsvir edirdi. Ov səhnələrinin təsviri odlu və soyuq sila-
hın təsvirləri ilə müşayiət edilirdi: tüfəng, tapança, nizə, oxlarla kaman, balta, 
bıçaq və b.  

Beləliklə məlum olur ki, Azərbaycanda inkişaf etmiş orta əsrlərdə inşa 
edilmiş türbə, mavzoley tipli abidələr öz bədii-estetik həlli ilə seçilirdilər. 
Türbə və mavzoleylərin kitabələrin friz, haşiyə və digər bəzəklərində həndəsi 
elementlərdən istifadə edilmişdir. Türbə memarlığında oyma texnikasında iş-
lənmiş kalliqrafik yazılardan, xüsusilə çiçəkli kufi xəttindən istifadə edilmiş-
dir ki, onlar da həndəsi və yaxud nəbati naxışlarla tamamlanmışdır. Türbələ-
rin bədii tərtibatında rəngli kaşılardan və saya kərpiclərin hörgüyə düzülü-
şündən ibarət olan naxışlardan da istifadə edilmişdir ki, onlar nəbati orna-
ment və kalliqrafik yazılarla (Qurandan götürülmüş ayələrlə və s.) təqdim 
olunmuşdur. 

Dissertasiyanın “Yetkin orta əsrlər məzarüstü abidələrin bədii tər-
tibat xüsusiyyətləri” adlı II fəslin I yarımfəslində başdaşılarında bədii tərti-
bat xüsusiyyətləri araşdırılır. Qeyd olunur ki, XII-XIII əsr sərdabələri relyef 
kufi yazıları həndəsi və bitki ornamentləri ilə dəbdəbəli bəzədilirdi. Bu cür 
üzərində kufi yazısı olan baş daşlarından biri, Gənclər meydanına açılan, Ba-
kı qala divarında darvazanın üstündə quraşdırılıb. Bundan başqa Nardaran 
qəsəbəsinin köhnə qəbiristanlığında XIV əsrin əvvəlinə aid olan tabut şəklin-
də olan baş daşlarına rast gəlmək olar.  

Epiqrafik məlumatlarına və təsviri incəsənətinin digər motivlərinə gö-
rə, Azərbaycan xalqının formalaşmasında əhəmiyyətli rol oynayan qədim 
türk mənşəli tayfaların məskunlaşdıqları yerlərini izləmək olar. Bu mənada 
xalçaçılıq sənətindən götürülmüş naxış kompozisiyaları çox maraqlıdır. XVI 
əsrə aid olan sandıq tipli qəbir daşlarının üzəri yonulmuş ərəb epiqrafiyasının 
nəsx, süls xətli motivləri ilə haşiyələnmişdir. Bu tip naxışlar Qəbələ rayonunun 
Həzrə kəndinin, Abşeronda isə Zığ, Hövsan, Qala, Maştağa, Nardaran, Buzov-
na, İsmayıllı rayonunun Lahıc və Basqal qəsəbələrinin Pirabilqasım kəndinin, 
Xaçmaz rayonunun Qımılqışlaq və Şıxlar kəndlərinin, Quba rayonunun Pirva-
hid kəndinin və b. yerlərinin məzarüstü abidələrində nəzərə çarpır. 

M.Cəfərzadə və S.K.Cəfərzadənin fikirlərinə görə, qeyd edilmiş rel-
yeflər yaşlı insanların baş daşlarının üzərində yonulurdu15. Azərbaycan ərazi-
                                                             
15 Джафарзаде И.М., Джафарзаде С.К. Азербайджанские намогильные камни // «Сов. 
этнография», 1956, № 3.с.106. 

sində uzun illər ərzində memorial abidələrin üzərində olan yazıların öyrənil-
məsi və araşdırılması bunu sübut edir ki, daşın üzərində adətən ancaq ölüm 
tarixi qeyd olunurdu. Doğum tarixinə isə əksinə, nadir hallarda rast gəlmək 
olardı. Epitafiyalarda qeyd olunan “şeyx” və “pir” sözləri tanınmış şair, din 
xadimləri və dini qurumlarının başçıları daşıyırdı.  

Dəfn edilmiş insanların peşəsini əks etdirən məişət səhnələri Azərbay-
can dağətəyi rayonlarının memorial abidələrində daha zəngin göstərilib. Bu 
yerlərdə yaşayıb yaratmış sənətkarların həyatına islam dini o qədər də təsir 
etmirdi. Azərbaycan dağlıq və dağətəyi rayonlarının əhalisi qədim adət və 
ənənələrini qoruyub saxlamışdır. Bu, yerli təsviri sənətinin realistik motivlə-
rinin çoxluq təşkil edən abidələrin, tətbiqi sənətinin üzərində əks edilmişdir.  

Qəbələnin Həzrə kənd qəbiristanlığındakı XVI-XVII əsrlərə aid edilən 
qəbirlərdən birinin başdaşının üzərindəki təsvirlərin müəyyən qədər silinmə-
sinə baxmayaraq qalan izlərin artıq ornamental bəzək elementləri ilə həll 
olunduğunu, xüsusi tərtibatda həll edildiyini göstərir. Belə ki, onun yan hissə-
lərini haşiyələyən həndəsi naxışların arasında təsvirlər həkk edilmişdir. Bu 
cür haşiyələrə xalçaların və digər dekorativ sənət nümunələrinin üzərində də 
rast gəlinir. Lakin həmin təsvirlər silib itərək, nəyi ifadə etdiyi haqda məlu-
mat vermir. Buna baxmayaraq, çərçivənin aşağı hissəsində stilizə edilmiş nə-
bati elementlərdən ibarət naxışların aydın təsviri daşyonma məzardaşı üzərin-
dəki sənətkarlıq nümunəsindən xəbər verir. Başdaşı ağ daşdan yonulmuş və 
dördkünc formadadır. O qədər də hündür olmayan məzar daşının özül üzərin-
dəki alt hissəsi nisbətən daha enli olaraq xətti aralıqlarla əsas hissəyə birləşir. 
Həmin hissədə həndəsi ornamentlərdən ibarət buruqlu naxışların ardıcıl for-
ması başdaşının aşağı hissəsini əhatələyir.   

Naxçıvanın Çuğa kənd qəbiristanlığında XVII əsrə aid tapılmış başda-
şı hissəsi özünün xüsusi tərtibatı ilə diqqəti cəlb edir. Başdaşının sadəcə aşağı 
hissəsinin qalmasına baxmayaraq ornamental həlli, məqsədli təsvirələrindən 
qalan hissələri onun dekorativ xüsusiyyətinin təhlilini verməyə imkan yara-
dır. Xətlərin vasitəsilə əmələ gəlmiş hörüklər qalın formada başdaşı boyunca 
əsas hissəni haşiyələyir. Əsas hissədə iki halqalı dairə arasında sadə ləçəkli 
gülü xatırladan təsvir yerləşdirilmişdir. Onun kənarlarında isə toxuculuqla 
bağlı elementlərin olması haqqında təsəvvür yaradan təsvirlərdən yalnız fraq-
mentlər qalmışdır. Başdaşının sadəcə aşağı hissəsindən qalan parça artıq bu 
dövrdə daşyonma sənətinin məzardaşları üzərində öz inkişaf xəttini davam 
etdirdiyini sübut edir.   

Beləliklə, müəyyən edilmişdir ki, Azərbaycanın ayrı-ayrı bölgələrində 
düzəldilmiş başdaşılarının bədii üslubu yerli inşaat materialın xarakterindən 
asılı idi. Belə ki, nisbətən yumşaq material olan əhəngdaşından düzəldilmiş 
başdaşılarının təsvirləri daha incə alınırdı. Onların üzərindəki epiqrafikanı 

həm iri, həm də xırda hərflərlə həll etmək mümkün olurdu. Bərk material 
olan çay daşından düzəldilən başdaşıların bədii tərtibatında işlənən təsvirlər, 
xüsusən də yazılar süls, nəsx və nəstəliq xətii ilə xırda hərflərlə icra olunur-
du. Qəbirüstü abidələrin epiqrafik yazılarının yerləşmə qaydası formalaşmış-
dır. Belə ki, başdaşında mərhumun adı, dini titulu, ölüm tarixinin göstərimiş, 
kənarlarında isə Quran ayələri həkk olunurdu. Sənduqə hissəsində isə, epiq-
rafik mətnin daha geniş yazısı – hədis, ayə, şerin yazılması qəbul olunmuş-
dur. Başdaşıların bədii tərtibatında istifadə olunan bitki motivlərinin həndəsi 
elementlərlə sintezli təsviri, eləcə də nəbati, həndəsi elementlərin uğurlu isti-
fadəsi, bundan əlavə yüksək xəttatlıq nümunələrini həyata keçirən sənətkarla-
rın Azərbaycan memorial abidə məktəbi tarixinin öyrənilməsində böyük əhə-
miyyət daşıdığını deməyə əsas verir. 

II fəslin II yarımfəslində sənduqələrin bədii tərtibat xüsusiyyətləri nə-
zərdən keçirilir. Göstərilir ki, sənduqələr əsasən süjetli təsvirlərlə tərtib edilir-
di. Urud kənd qəbiristanlığına məzarüstü abidələrdən birində əvvəllər günəşi, 
dünyanın dönməsini tərənnüm edən svastika sonradan da abidələr üzərində 
yer alsa da, o öz mənasını dəyişərək ornamental xarakter daşımağa başlayır. 
Bu tipli qeyd edilən sənduqənin yan tərəfində üç böyük dairə içərisində veri-
lən təsvirlərdə sağ və sol hissədəki bəzək elementini ifa edir. Mərkəzdəki dai-
rə daxilində isə buruq saçlı qadın təsviri məişət əşyalarının əhatəsində həkk 
edilmişdir.  

Laçın rayonunda XVI-XVII əsrlərə aid aşkarlanmış məzarüstü abidə-
nin sənduqəsində də süjetli motiv diqqəti cəlb edir. Heç bir bəzək elementi-
nin iştirak etmədiyi tərtibatda verilmiş məişət səhnəsi xalça hanası və toxucu-
luq əşyalarının əhatəsində təkfiqurlu təsvirin tərənnümü ilə həyata keçirilmiş-
dir.  

Toxuculuq səhnəsinə həsr edilən sənduqə tipləri bu dövrdə, həm də to-
xuculuğun geniş vüsət almasını sübut edir.   

Bununla belə digər təsvirlərin tərənnümünə də və yaxud sadə orna-
mentli adi tərtibatda olan sənduqə tiplərinə də rast gəlinir. Məsələn, Qobustan 
qoruğunda sənduqənin yan hissəsində verilmiş üç hissəli təsvir forması diq-
qəti çəkir. Burada da xüsusi ornamentasiyadan istifadə edilməyərək əsas 
məqsədyönlü təsvirlərin ifadəsinə üstünlük verilmişdir. Birinci hissədə at, 
ikincidə sadə ornament, damalı dördbucağın kənar uclarında eyni bəzək ele-
menti təkrarlanmış, baş hissədə isə qılınc təsviri verilmişdir.  

Bütövlükdə, Azərbaycanda orta əsrlər dövründə islam dininin təsiri 
məzarüstü abidələrdə də özünü göstərmişdi. Belə ki, sənduqələrin bədii tərti-
batında məişət mövzulu təsvirlərə nadir hallarda rast gəlinirdi, olanlar da sti-
lizə formasında təqdim olunmuşdur. Əsasən həndəsi və nəbati ornamentlər-
dən və bu tərtibat motivlərinə uyğunlaşdırılmış müxtəlif xətli epiqrafikadan 

istifadə edilmişdir. Sənduqələrin üzərində həkk edilmiş ornamentlərin kom-
pozisiyaları əsas etibarilə tətbiqi sənətin müxtəlif sahələrindən götürülmüşdür 
– xalçaçılıqda və zərgərlik naxışlarında istifadə olunan haşiyələr, xonçalar, 
buruqlar, vovlar, butalar, çoxbucaqlı ulduzlar, zolaqlar və s.. Son orta əsrlər-
də məzarüstü abidələrdə sənduqələrin xüsusi bəzək elementləri ilə yanaşı sü-
jetli təsvirlərin mənalı tərtibi ilə həyata keçirildiyini, eyni zamanda yüksək 
səviyyəli xəttatlıq nümunələrinin bədii keyfiyyətlərini özündə büruzə verdi-
yini deməyə əsas verir. 

II fəslin III yarımfəslində zoomorf təsvirli qəbirüstü abidələrin bədii 
xüsusiyyətləri haqda məlumat verilir. Daş üzərində oyma sənətinin ustadları-
nın əsərlərinin arasında, qoyun və at daş heykəlləri böyük marağa səbəb olur.  

Daş qoyun formasında olan baş daşlarına Sisian, Yardımlı, Lerik, Kəl-
bəcər, Füzuli, Ordubad və digər rayonlarının ərazisində qarşılaşmaq olar. Bu-
rada mal-qaranın yetişdirilməsi səhnələrinə, damğa, qoyunların qırxılması 
üçün istifadə edilən qayçı, xəncər və qılıncların təsvirlərini görmək olar. Res-
publikamızın cənubunda, xüsusilə Lerik rayonunda rast gəlinən qoç fiqurları 
həcminin böyüklüyü, formaların quru və şərti dekorativliyi ilə fərqlənir. Leri-
kin Cəngəmiran kəndinin Xəlif Zəkəriyyə türbəsinin həyətindəki qoç fiquru 
asanlıqla kəsilmiş, lakin hazırlanmamışdır, sankı usta bilərəkdən əsərini ta-
mamlamamış, yarımçıq qoymuşdur. Məzarüstü qoç heykəl XV-XVI əsrlərə 
aid edilir.  

Fiqurlar üzərində arabir rast gəlinən ornament motivləri də (ox, yay, 
qılınc və s.) şərti dekorativ bir səpkidə icra edilmişdir. Lerik rayonunda rast 
gəlinən daş qoç fiqurlarının belə şərti dekorativ üsulla işlənməsi çox güman 
ki, tək onu düzəldən sənətkarın fərdi yaradıcılıq xüsusiyyətlərindən irəli gəl-
məmiş, daha çox onların yeri ilə, yəni uzaq məsafədən görünməsi ilə əlaqə-
dar olmuşdur. 

XVI-XVII yüzilliklərdə düzəldilmiş at fiqurlarının ən bədii və orijinal 
nümunələrinə Laçın rayonunun Zabux, Seyidlər, Soltanlar kəndi yaxınlığında 
və Gəncənin Göy İmam qəbiristanlığında rast gəlinir. Daşdan yonulmuş at fi-
qurlarının Azərbaycanın müxtəlif yerlərində ayrı-ayrı vaxtlarda müxtəlif sə-
nətkarlar tərəfindən hazırlanmasına baxmayaraq, onları bir-birinə bənzədən 
çoxlu əlamətlər də vardır. Bunlar onların ümumi ölçüsündə, statik ifasında və 
xüsusilə dekorativ bəzəklərində özünü göstərir. Laçın rayonunun Zabux kən-
di yaxınlığındakı Sümüklü qəbiristanlığında yerləşən at fiqurları öz üzərində-
ki oyma bəzəkləri ilə diqqəti daha çox cəlb edirdi. 

Aparılan araşdırma nəticəsində müəyyən olunmuşdur ki, Azərbayca-
nın müxtəlif bölgələrində aşkar olunmuş və ayrı-ayrı ustalar tərəfindən və 
müxtəlif dövrlərdə yaradılmış qoş və at fiqurlu daş məzarları ümumi cizgilər 
birləşdirir. Bu cəhət özünü ölçülərin ümumiliyində, heykəllərin statik həllin-

də və xüsusilə dekorativ bəzəklərin mövcudluğunda əksini tapmışdır. Azər-
baycanın cənub bölgələrində rast gəlinən iri ölçülü daş qoç heykəlləri forma-
larının ümumiləşdirilməsi ilə – iti bucaqlı yastı konturlu bədənləri ilə seçilir-
lər. Digər bölgələrdə aşkar edilmiş bu növ məzar daşları arxaik incəsənət abi-
dələrini xatırladırlar. Əsasən tünd-boz rəngli daşdan yonulmuş bu abidələrin 
hündürlüyü 50-60 sm. çatan heç də böyük olmayan ölçüləri güc təsiri bağış-
layır. Bu təsir bir qədər kobud formalarla, fiqurun ümumiləşdirilmiş şərhi, iri 
buynuzları, geniş güclü boynu vasitəsilə çatdırılır. Naxçıvan bölgəsində aşkar 
edilmiş müxtəlif ölçülü qoç fiqurları üzərlərindəki ornamental motivlərin və 
süjetli təsvirlərin zənginliyi ilə seçilirlər. Azərbaycanın müxtəlif regionların-
da rast gəlinən daş at fiqurlarının demək olar ki, hamısı eyni dekorativ tərti-
bata malik idilər. Onların üzərində ənənəvi olaraq at qoşumlarının tam komp-
lekti əks edilmişdir. Daş at fiqurlarının üzərində hərbi sursat və ovçunun fi-
quru da həkk olunmuşdur. Məzar daşları qismində çıxış edən heyvan fiqurla-
rının əsas xüsusiyyətini obrazın konkretliyi deyil, plastikanın lakonik vasitə-
ləri ilə əldə olunmuş poetik ümumiləşdirmə təşkil edir.  

Dissertasiyanın “XVIII – XX əsrin əvvəlində məzarüstü abidələrin 
bədii tərtibatı” adlı III fəslin I yarımfəslində XVIII-XIX əsrlərdə qəbirüstü 
abidələrin tərtibat xüsusiyyətləri araşdırılır. XVIII – XIX əsrlərin birinci yarı-
sında məzar daşları bəzəklərinin əsas xarakterik xüsusiyyəti onun bədii tərti-
batında müxtəlif növlü ornamentlərin istifadə edilməsidir. Bu abidədə onun 
məzmunundan asılı olmayaraq həndəsi, nəbati ornamentlərlə yanaşı insan, 
quş fiquru, müxtəlif məişət əşyaları və s. bəzəklərə rast gəlinir. 

Bu əsərlərdə başqa sənət nümunələrində bariz olan lokal xüsusiyyətlər 
məzar daşları bəzəklərində də nəzərə çarpmaqda idi. Yerli xüsusiyyətlər ilk 
növbədə iqlimdən, düzəldilən materialın keyfiyyətindən və bədii ənənəsindən 
irəli gəlirdi. Bu cəhətdən XVIII-XIX əsrlərdə Şamaxıda, Şəkidə, Qaxda, Qa-
zaxda, Tovuzda, Gəncədə, Ağdamda rast gəlinən məzar daşları öz forma və 
bədii tərtibatı ilə üzdən də olsa müstəqil xüsusiyyətlər daşıyır. Bu tipli məzar 
daşlarının bəzilərini nəzərdən keçirək. 

Şamaxıdakı XVIII-XIX əsrə aid Yeddi günbəz türbələrinə məxsus mə-
zar daşlarının öz zəngin bədii həlli diqqəti cəlb edir. Baş hissəsi yarpaqvarı 
formada yonulmuş başdaşılarının üzərində zərif nəbati və həndəsi elementlə-
rinin ən incə formalarla işlənməsi məzarüstü abidələr üzərində daşyonma sə-
nətinin yüksək sənətkarlıq nümunələrindən xəbər verir.  

Şəki rayonunda qalan ən orijinal məzar daşları Xan məscidi həyətində 
yerləşmişdir. 1800-1869-cu illər arasında düzəldilmiş bu məzar daşları çay-
laqlarda rast gəlinən sərt boz daşdan yonulmuş, üzəri səthi oyulmuş, gül-çi-
çək və epiqrafik yazılarla bəzədilmişdir. Şəki məzar daşlarının ən gözəl xüsu-
siyyətlərini özündə əks etdirən bu kompleks məzar daşları çox böyük deyil-

dir. Təpəsi tağ formasında kəsilmiş bu şaquli məzar daşlarının hündürlüyü 1-
1.5 m-ə qədərdir. Təbiətin iqlimi ilə əlaqədar olaraq yağış və seldən qorun-
maq üçün bu məzar daşları ətraf və arxadan kərpiclə hörülmüşdü. Bəzəklər 
də buna müvafiq olaraq abidənin bir tərəfində, yəni önündə yerləşdirilmişdir. 

Şəki, Qax, Qazax, Gədəbəy və s. yerlərdə rast gəlinən məzar daşları 
bəzəklərinin səthi yonulması, ilk növbədə dağətəyi rayonlarda yumşaq, asan 
yonulan daşların olmamasından irəli gəlirdi. Elə buna görə də bu rayonlarda 
məzar daşlarının daha bədii görünməsi üçün sənətkarlar boya və qiymətli 
daşlardan (mərmər, qranit və s.) kombinasiyalarından geniş istifadə edilirdi. 
Bu barədə Qazax rayonunun Birinci Şıxlı, Daş Salahlı, Poylu və Qıraq Kəsə-
mən kəndlərində rast gəlinən məzar daşları xüsusilə diqqəti cəlb edir. Bu mə-
zar daşlarının tərtibatında xalq ustaları boya ilə bərabər mərmər hissələrdən 
də geniş istifadə etmişdir. Bəzəkli mərmər hissələri, adətən, məzar daşlarının 
yuxarı hissələrində səliqə ilə yonulmuş geniş çərçivələrdə yerləşdirilirdi. Qa-
zax rayonu əsas etibarilə qırmızı tufdan yonulmuş məzar daşları öz monu-
mentallığı etibarilə və ornament motivlərinin orijinallığı ilə diqqəti cəlb edir. 
Başqa məzar daşlarına nisbətən Qazax rayonunun məzar daşlarının bəzəkləri-
nin əksəriyyətini emblem və rəmzi mahiyyətli ornament ünsürləri təşkil edir. 
Bunlardan zolaqlı dairəni, üz-üzə durmuş iki və ya dörd qoç buynuzunu, qar-
mağa bənzər ornament elementini və s. göstərmək olar. 

Tədqiqatçı-alim M.Neymətovanın qeyd etdiyi kimi, Axtı, Saxur, Sa-
mur və b. cənubi Dağıstanın rayonlarının sənətkarları, Azərbaycanın şimali-
qərb rayonlarının sənətkarları kimi əsasən çay daşlarının üzərində işləyirdi. 
Quba, Xaçmaz, Qəbələ, Cəlilabad və Füzuli rayonlarının sandıq tipli sinə da-
şı abidələri Şirvan-Abşeron məktəbinin sənətkarlarının yaratdıqları abidələ-
rindən, həm bədii tərtibatına, həm də paleoqrafik yazılarının məzmununa gö-
rə çox fərqlidir. Bu abidələrin ornamental kompozisiyaları çox sadə, ərəb ya-
zılarının mətni səhvlərlə dolu, yazıların xətti isə kalliqrafik deyildir. Yerli sə-
nətkarların əsərlərində adları çəkilən rayonların əhalisinin zövq və xasiyyət-
lərini əks etdirən relyeflər var16. 

Qeyd edilən dövr üzrə Azərbaycan ərazilərində mövcud olan molokan 
qəbirləri özünəməxsus bədii keyfiyyətlərə xasdırlar. Bunlardan Mərəzənin 
Xınıslı kəndində XIX əsrin sonu – XX əsrin əvvəllərinə aid edilən qəbirlər 
xüsusi əhəmiyyətə malikdirlər. Adətən üzərində dairəvi hissəyə salınmış ul-
duza bənzər elementinin yer alması molokan məzar daşlarının səciyyəvi xü-
susiyyəti idi. Çox da hündür olmayan bu başdaşılarının yuxarı hissəsi yuvar-
laq və ya üçkünc formalarda ola bilərdi. Molokan qəbirlərində heç bir bəzək 
                                                             
16 Нейматова М.C. Мемориальные памятники Азербайджана (XII-XIX) – Баку: Элм, 
1981, с.6. 

elementindən istifadə edilmirdi. Bununla onları birləşdirən digər səciyyəvi 
xüsusiyyət başdaşının üzərindəki bədii tərtibat deyil, öz forma quruluşu eti-
barı ilə dekorativlik yaratması ilə əlaqəli idi. Buna misal olaraq Mərəzənin 
Xınıslı kəndindəki molokan qəbirlərini göstərmək olar.  

Qobustanın (Mərəzə) Qurbançı kənd qəbiristanlığında XX əsrin əvvəl-
lərinə aid olan bir çox məzar daşlarının bədii tərtibatı diqqət çəkir. Uzunsov 
hündür formalı başdaşı üzərində mürəkkəb ornamental naxış elementlərinin 
və ya daha zəngin süjetin təsviri verilməsə də, onun üzərindəki təsvirlərin 
diqqət etdiyi aydın məna ifadəli tərzdə verilmişdir. Uzunsov düzbucaqlı for-
masında olan başdaşının yuxarı hissəsində yuvarlaq tağlı iki yan-yana pəncə-
rə təsvir olunmuşdur. Onun altındakı çərçivənin içərisində isə aydın baxıla 
bilən qayçının təsvirindən onun qadın məzar daşı olduğunu sübut edir. Aşağı 
hissədə isə iki dördbucaqlının təsviri ilə həm boşluq doldurulmuş, həm də yu-
xarı hissə ilə uyğunluq yaradaraq onun harmonik görünüşünü təmin etmişdir. 

Həmin qəbiristanlıqda olan digər bir qəbrin də qadına aid olmasını sü-
but edən üzərində qayçı təsvirinin verilməsinə baxmayaraq fərqli bədii tərti-
bata malikdir. Burada yuxarı hissədə verilmiş bitki elementlərinin stilizə edil-
miş forması daş üzərində böyük ustalıqla yonulmuşdur. Bu abidəni digərin-
dən fərqləndirən çox elementli olması, heç bir boşluğun buraxılmamasıdır. 
Başdaşı aşağı hissədə dördkünc çərçivənin içərisində oyularaq verilmiş təs-
virlər həndəsi ornamentin çərçivələdiyi qayçı, kiçik tikiş dəzgahı, onun yuxa-
rı hissəsində gül elementindən ibarət bəzək əşyası ilə zənginləşdirilmişdir. 
Yuxarı hissədəki verilmiş ornamentin açıq şəkildə, aşağıdakının isə dördkünc 
haşiyə daxilində verilməsi daş üzərindəki harmonikliyin yüksək zövqlə əldə 
edilməsini sübut edir.   

Aparılan araşdırmanın nəticəsi olaraq aşağıdakı qənaətlərə gəlmək olar 
ki, XVIII-XIX əsrlərdə Azərbaycanda mövcud olan qəbirüstü abidələrin bə-
dii tərtibatı bölgə xüsusiyyətlərindən, adət-ənənələrindən, iqlim şəraitindən 
asılı idi. Azərbaycanın şimal-qərb bölgələrində düzəldilmiş başdaşıları üçün 
həmin ərazidə dərin oymaya imkan verməyən möhkəm çay daşı plitələrindən 
istifadə edildiyi üçün onların ornamental kompozisiyaları çox sadə, yazıların 
xətti isə kalliqrafik deyildir. Digər bölgələrdə mövcud olan nisbətən yumşaq 
təbiətli əhəngdaşı ustalara daha incə və dərin oyma təsvirləri yaratmağa im-
kan verirdi. Bu cür materialdan düzəldilmiş başdaşılarında işlənən kalliqrafik 
yazılar həm iri, həm də xırda ölçülərdə təqdim olunurdu. Bu dövrdə yaradılan 
məzarüstü abidələrin başdaşıları sadə dairəvi formadan şiş uclu və ya üçlə-
çəkli tağla, girdə ucluqla tamamlanan mürəkkəb dişli formaya doğru inkişaf 
etmişlər.  

III Fəslin II yarımfəslində XIX-XX əsrlərdə məzar daşlarının orna-
mental həlli nəzərdən keçirilir. Bildirilir ki, məzar daşları üzərində daşyonma 

sənətinin nəfis ornamental formalarla tərtib olunması XX əsrin əvvəllərinə 
qədər davam edərək sadəcə dəfnetmə adətini ənənəvi üsullarını yaşatmaqla 
yanaşı, tarixi sənət nümunələri kimi çıxış edirdi.  

XX əsrin əvvəllərinə aid edilən Mərəzənin Cəmcəmli kənd məzarlığın-
da olan sənduqə tipli qəbirlərdən birinin sadə ornamentasiyası diqqəti cəlb 
edir. Çox hissəsi deformasiyaya uğramış səndiqənin aşağı yan tərəfi iki hissə-
yə bölünərək birində sadə damğanı, digərində isə içərisində xırda gül təsviri 
yerləşdirilmiş iri sadə formalı butanı əks etdirir. Olduqca sadə görkəmə xas 
olan sənduqənin digər tərəflərində olan bəzəklər silinərək məhv olmuşdur.  

Qobustanın keçmiş Çay Qurbançı, Təklə kənd qəbiristanlıqlarında 
mövcud olan bir çox qəbirlərin üzərilərində qayçı, qədim tikiş maşınları və 
toxuma dəzgahlarının təsvirləri bu qəbirlərin qadın məzarları olduğunu təs-
diqləyir. Bu məzar daşlarını birləşdirən səciyyəvi xüsusiyyət isə tək bununla 
izah olunmayaraq, həmin elementlərin müxtəlif nəbati və həndəsi ornament-
lərin əhatəsində həkk olunması ilə izah edilir.  

Bakının Qaradağ rayonu Səngəçal qəsəbəsindəki “Sofi Həmid” pirində 
yerləşən sənduqə XIX əsr məzarüstü abidə nümunələrindəndir. Sənduqənin 
üzərindəki bəzək elementləri qadın zinət əşyalarını xatırladır. Dairəvi forma-
larla sanki onların sapa düzülmüş təəssüratını yaradan təsvir Abşeron zona-
sında daşyonma sənətinin xüsusi sənətkarlar tərəfindən yüksək məharətlə hə-
yata keçirildiyini təsdiqləyir. Sənduqənin dördkünc forması üzərində əsas 
təsvir sahəsinə kiçik çərçivədə yerləşdirilmiş, kənarda qalın boşluqlar bura-
xılmışdır. Bununla da məzar daşının həm ciddi görkəm alması, həm də əsas 
təsvirin daha rahat qavranılması təmin edilmişdir. Qadın bəzək ünsürlərinin 
ornamental dekorlar arasında verilməsi bəlkə də onun aydın təsvir formasına 
xələl gətirərdi. Bu səbəbdən də sənətkar məhz bu cür ifadə formasına üstün-
lük vermişdir.  

Məzar daşlarında bəzən rənglərdən də istifadə edilərək onun sənətkar-
lıq xüsusiyyətlərinə əlavə dəyər verilirdi. Bakının Qaradağ rayonu Səngəçal 
qəsəbəsindəki “Sofi Həmid” pirində yerləşən XX əsrin birinci yarısına aid 
edilən sənduqə öz orijinallığı ilə diqqəti çəkir.  

Sənduqənin aşağı hissəsinin yan tərəfində məscid təsviri verilmişdir. 
Daşdan yonulmuş abidə üzərindəki bu hissədə yaşıl, qəhvəyi, sarı, yasəmən 
kimi çalardan istifadə olunmuşdur. Məscidin minarələri üzərində zərif ay təs-
virinin sarı rəngi abidənin həssas səhnə həllini təqdim edir. Orta yan hissədə 
ağ nəbati ornamentin haşiyələdiyi hissədə üzüm tənəyini xatırladan budaqla-
rın axarlı keçidi yaşıl rəngin tünd çalarları ilə rənglənmişdir. Ortadakı sarı 
çərçivəli ağ hissədə hana və digər toxucu alətləri təsvir olunmuşdur. Bununla 
da artıq bəlli olduğu kimi onun xalçaçı qadın məzarı olduğu sübut olunur.  

Quba rayonun Qaravülüslü kənd qəbiristanlığındakı düzbucaq formalı 

başdaşıları XX əsrin birinci rübünə aiddir. Həmin məzarları səciyyələndirən 
xüsusiyyət üzərilərində bəzək elementləri deyil, damğaların soyuq təsvirlə-
rindən istifadə edilməsi ilə izah etmək olar.  

Qubanın Haput kənd qəbiristanlığında “Baba-Dilim” ziyarətgahının 
divarına hörülmüş başdaşı XIX əsr daşyonma sənətinin maraqlı nümunələrin-
dəndir. Məzarın üzərində müxtəlif motivlərin dağınıq pərakəndə təsviri oyu-
laraq verilmişdir. Başdaşının yuxarı hissəsində sırğa, üzük, güzgü kimi qadın 
zinət əşyaları və bəzək ünsürlərinin sadə təsvirinin dağınıq forması verilmiş-
dir. Bununla həmin məzarın qadına aid olması müəyyənləşdirilir. Qeyd edi-
lən təsvirin alt hissəsində ərəb hərfləri ilə mərhumun adı, cinsiyyəti, yaşı kimi 
informativ məlumatlar zərif xəttatlıq nümunələri ilə yer alır.  

Daha aşağı hissədə isə alt-alta sıralanmış nal, onun yan tərəfində isə 
xurcun təsvirləri yer almışdır. Xurcunun kənar haşiyələrində xüsusi işləmələ-
rin olması həm də bu bölgədə dekorativ-tətbiqi sənət nümunələrinin digər 
növlərinin də mövcud olduğunu, sənətkarlığın inkişaf etdiyini sübut edir.  

Beləliklə, XIX – XX əsrin əvvəllərində sənətkarlar Azərbaycanın 
müxtəlif bölgələrində məzarüstü abidələr üzərində daşyonma sənətini ən incə 
və zərif ornamental xüsusiyyətlərlə həyata keçirirdilər. Qəbirüstü abidələrdə-
ki nəbati motivlərin əsas məzmununu bitki təsvirlərindən ibarət sadə və mü-
rəkkəb lentvarı haşiyələr, zəncirlər, eyni zamanda xalça ornamentli çiçəklər 
təşkil edir. Naxçıvan sənətkarları nar çiçəyi, bitki təsvirlərindən ibarət xalça 
ornamentləri, dairəvi xalçalara üstünlük verdikləri halda, Şirvan-Abşeron sə-
nətkarları bitki gövdələrinin burulması, zanbaq, səkkiz ləçəkli çiçəklərin təs-
virinə daha tez-tez müraciət edirlər. Başdaşıları əsasən qübbəli formada həll 
edilirdi, kitabələrdə verilən informasiya xarakteri yazılar, həm də məşhur Sə-
di, Ömər Xəyyamın didaktik rübailəri də həkk edilməsi incə zövqlə işlənmiş 
bəzək elementləri kimi də çıxış edirdilər. Məzar daşlarında bəzən rənglərdən 
də istifadə edilərək onun sənətkarlıq xüsusiyyətlərinə əlavə dəyər verilirdi. 

Nəticədə tədqiqatın əsas qənaətləri yekunlaşdırılır: 
- Məzarüstü abidələrin qədim və erkən orta əsrlər nümunələr üzərində-

ki damğalı təsvirlərlə xarakterizə olunur. Bu cür damğalar əhalinin dini-kult 
təsəvvürləri ilə bağlı idi, yəni bu simvolların ilkin və əsas funksiyası dini in-
formasiyanın qorunması və daşınması ilə bağlı idi. Bu dövr qəbir daşlarının 
səciyyəvi xüsusiyyəti kimi başdaşılar üzərində oyulmuş sifət cizgilərinin işti-
rak etmədiyi dairəvi baş və xətlərlə verilmiş əl-ayaq formaları bütün qəbirlər 
üzərində demək olar ki, eyni tərzdə təkrarlanır;  

-  erkən orta əsrlər dini inanclarına görə hökmdarların, hakim sinfin 
qəbirlərinin yanında qoyulmuş və qəbirüstü abidələr sırasına daxil edilən bal-
bal heykəl nümunələrinin bədii forması onların qoruyucu məna daşıdığını 
təsdiqləyir. Realistik formalarla təqdim edilmiş bu tip abidələrin dekorativ 

tərtibatı bel nahiyəsində həkk olunmuş xəncərin təsviri ilə kifayətlənirdi; 
- inkişaf etmiş orta əsrlərdə inşa edilmiş türbə, mavzoley tipli memori-

al abidələrin və məzar daşlarının üzərində həkk olunmuş kufi, nəxs, reyhani, 
nəstəliq, xətt üslubunda olan yazılar öz bədii-estetik həlli ilə xəttat, həkkaklıq 
sənətinin yüksək sənətkarlıq xüsusiyyətlərini sübuta yetirərək mərhumun ya-
şadığı dövrü, şəxsiyyəti, peşəsi, ictimai və siyasi mənsubiyyətinin dəqiqləşdi-
rilməsinə kömək edir;  

- XVIII-XIX əsrlərdə Azərbaycanda mövcud olan qəbirüstü abidələrin 
bədii xüsusiyyətləri bölgə xüsusiyyətlərindən, adət-ənənələrindən, iqlim şə-
raitindən asılı olaraq bəzən sadə xırda dekorativ təsvirlərlə, bəzən zəngin bə-
zək elementləri və formalarla özünün səciyyəvi və fərqli xüsusiyyətlərini mü-
əyyənləşdirmişlər. Məzar daşlarının tərtibatında müxtəlif növlü ornament ün-
sürlərindən, oyma ilə yanaşı boyadan və qeyri qiymətli daşlardan (mərmər, 
qranit və s.) geniş istifadə edilməsi bu dövrün üslub xüsusiyyətlərindəndir.  

- XIX əsr məzar daşlarının bəzəkləri içərisində ən çox yayılanları fərdi 
xarakter daşıyan rəsmlər olmuşdur. Bunlardan kişi məzar daşlarında xəncər, qı-
lınc, tapança, tüfəng, at rəsmini, qadın məzar daşlarında isə güzgü, daraq, toxu-
culuq dəzgahı və s. məişət əşyalarından olan rəsmləri göstərmək olar. Bu əsrlə-
rin məzar daşı bəzəklərində süjet xarakterli kompozisiyalara rast gəlinmir. 

- Qəbir daşlarının üzərində yonulmuş əşyaların arasında onların peşələ-
rinə, cəmiyyətdə tutduqları vəzifələrinə aid olan əşyalar da var idi. Dua kitabı, 
möhür, təsbeh, rəhil, Quran təsvirləri əsasən din xadimlərinin “mövlana”, 
“axund”, “şeyx”, “pir”, “şeyx əl-islam” və b. başdaşlarının üzərində görmək 
olardı; 

- XVII-XVIII əsrlərə aid məzarüstü abidələrdə əsasən ikisəviyyəli rel-
yeflərdən istifadə edilmişdir. Bu yolla icra olunan relyeflər dekorativliyə və 
stilizasiyaya meyl edirlər. XIX əsrin axırı – XX əsrin əvvələrinə təsadüf edən 
dairəvi məzar heykəltəraşlığı və qəbirüstü relyeflər isə çoxsəviyyəli relyef 
üsulu icra olunmuşlar. Belə heykəltəraşlıq formaları daha realistik və plastik-
dirlər və müasir akademik heykəltəraşlığın xarakterini əks edirlər.  

Деляфруз Махир гызы Багирова 
 

Художественные особенности надгробных памятников  
Азербайджана XVII – начала XX веков  

 
Диссертация посвящена исследованию художественных особен-

ностей надгробных памятников Азербайджана, относящихся к XVII – 
начала XX веков.  

Диссертация состоит из введения, двух глав, четырех подглав, 
заключения и библиографического аппарата. Во введении 
обосновывается актуальность темы, определяются степень 
исследованности проблемы, цель и задачи, излагается научная новизна, 
характеризуются основные источники, хронологические рамки и 
практическая значимость работы.  

В I главе – «Художественные традиции оформления азер-
байджанских надгробных памятников» рассматриваются художест-
венные особенности надгробий, относящихся к древнему периоду. 
Художественная форма скульптурных балбалов подтверждает их 
защитный смысл. Анализу подвергается художественное оформление 
надгробных памятников гробниц развитого средневековья.  

Во II главе – «Особенности художественного оформления над-
гробных памятников зрелого средневековья» объектом 
исследования выступают стелы и сундукообразные надгробия, в 
художественном составе которых успешно используется синтез 
растительных и геометрических элементов, а также образцы высокой 
каллиграфии. Каменные могилы в виде баранов и коней, сочетают 
общие черты, отраженные в общих размерах статического решения 
скульптур и наличии декоративных украшений. 

В III главе – «Художественное оформление надгробных 
памятников XVIII – начала XX веков» исследуется художественное 
решение надгробий указанного периода, различные виды 
орнаментальных мотивов которых перекликались с сюжетными 
композициями. Отмечается, что одной из особенностей отделки 
памятников этого периода, наравне с резьбой, было окрашивание и 
использование недрагоценных камней (мрамора, гранита и т.д.). 

В Заключении обобщаются основные выводы исследования. 

Delyafruz Mahir Bagirova 
 

Artistic features of tombstones of Azerbaijan  
XVII - early XX centuries 

 
The thesis is devoted to the study of the artistic features of the 

tombstones of Azerbaijan dating back to the 17th - early 20th centuries. 
The thesis consists of their introduction, two chapters, four sub-

chapters, conclusions and a bibliographic apparatus. In the introduction, the 
relevance of the topic is substantiated, the degree of investigation of the 
problem, the purpose and tasks are determined, scientific novelty is 
presented, the main sources, the chronological framework and the practical 
significance of the work are described. 

In the first chapter - "Artistic traditions of the design of 
Azerbaijani tombstones", the artistic features of tombstones dating back to 
the ancient period are considered. The artistic form of sculptural balbalov 
confirms their protective meaning. The analysis also includes the decoration 
of gravestones of the tombs of the developed Middle Ages. 

In the second chapter - "Peculiarities of the decoration of 
tombstones of mature Middle Ages", stele and chest-shaped tombstones 
act in the artistic composition of which the synthesis of plant and geometric 
elements is successfully used, as well as samples of high calligraphy. Stone 
tombs in the form of rams and horses, combine common features, reflected in 
the general dimensions of the static solution of sculptures and the presence of 
decorative ornaments. 

In the third chapter - "Art design of tombstones of the XVIII - 
early XX centuries", the artistic solution of the tombstones of the mentioned 
period is investigated, various kinds of ornamental motifs that resonate with 
the plot compositions. It is noted that one of the features of finishing the 
monuments of this period, along with the carving, was the painting and use 
of non-precious stones (marble, granite, etc.). 

The Conclusion summarizes the main findings of the study. 

